
КОМИ РЕСПУБЛИКАСА ЮРАЛЫСЬЛӦН 
ИНДӦД
“Суйӧрсайса уджалысьясӧс ышӧдан да найӧс уджӧдан юалӧмъяс кузя ведомствокостса комиссия йылысь”
Суйӧрсайса уджалысьясӧс ышӧдӧмын коланлунсӧ ладмӧдӧм могысь Коми Республика мутасын накӧд удж нуӧдӧм вылӧ шуа:

1. Котыртны Суйӧрсайса уджалысьясӧс ышӧдан да найӧс уджӧдан юалӧмъяс кузя ведомствокостса комиссия да вынсьӧдны сэтчӧ пырысьясӧс 1 №-а содтӧд серти.

2.Вынсьӧдны  Суйӧрсайса уджалысьясӧс ышӧдӧм да найӧс уджӧдӧм кузя ведомствокостса комиссия йылысь положение 2 №-а содтӧд серти.

3. Тайӧ Индӧдсӧ збыльмӧдӧм бӧрся видзӧдны Коми Республикаса Юралысьӧс вежысь – Коми Республикалӧн сьӧм овмӧсса министр В.А. Тукмаковлы.

4. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысьлысь

могъяс недыр олӧмӧ пӧртысь                                                                В. Гайзер
Сыктывкар

2014 вося моз тӧлысь 14 лун
79 №
ВЫНСЬӦДӦМА

Коми Республикаса Юралысьлӧн 

2014 во моз тӧлысь 14 лунся 79 №-а Индӧдӧн

 (1 №-а содтӧд)
Суйӧрсайса уджалысьясӧс ышӧдан да найӧс уджӧдан юалӧмъяс кузя ведомствокостса комиссияӧ
ПЫРЫСЬЯС
	Тукмаков В.А.
	-
	Коми Республикаса Юралысьӧс вежысь — Коми Республикалӧн сьӧм овмӧсса министр (Комиссияса веськӧдлысь)

	Козлов С.Н.
	-
	Коми Республикаса йӧзӧс уджӧн могмӧдӧмӧн веськӧдланінса начальник (Комиссияса веськӧдлысьӧс вежысь)

	Катаева М.В.
	-
	Коми Республикаса йӧзӧс уджӧн могмӧдӧмӧн веськӧдланінса йӧзӧс уджӧн могмӧдан уджтасъяс сӧвмӧдан юкӧнса нуӧдысь специалист-эксперт (Комиссияса секретар)

	Хохлов А.В.
	-
	Коми Республикаса йӧзӧс уджӧн могмӧдӧмӧн веськӧдланінса начальникӧс медводдза вежысь

	Вишневский Ю.Л.
	-
	министрӧс вежысь - Коми Республикаса экономика сӧвмӧдан министерстволӧн Удж веськӧдланінса начальник

	Гибеж А.А.
	-
	Коми Республикаса промышленносьт да транспорт сӧвмӧдан министрӧс медводдза вежысь

	Геля В.С.
	-
	Федеральнӧй миграция службалӧн Коми Республикаын веськӧдланінса начальник (сёрнитчӧмӧн)

	Машанов А.И.


	-
	Федеральнӧй миграция службалӧн Коми Республикаын веськӧдланінса юрнуӧдысьӧс вежысь (сёрнитчӧмӧн)

	Сорока Н.М.
	-
	Коми Республикаса архитектура, стрӧитчӧм да коммунальнӧй овмӧс министрӧс вежысь

	Некучаева Л.А.
	-
	Коми Республикаын канму удж инспекцияса юрнуӧдысьӧс вежысь (сёрнитчӧмӧн)

	Бабик А.А.
	-
	Федеральнӧй вот службалӧн Коми Республикаын веськӧдланінса торъя йӧзлӧн эмбурысь да чӧжӧсысь вот перъян юкӧнса начальник (сёрнитчӧмӧн)

	Рудой В.П.
	-
	вице-президент, Коми Республикалӧн прӧмышленникъяс, асшӧр уджалысьяс да удж сетысьяс котырса олӧмӧ пӧртысь директор (сёрнитчӧмӧн)

	Андреев В.Л.
	-
	Стрӧитчысь да стрӧитчан материал промышленносьтын уджалысьяслӧн профсоюзса Коми республиканскӧй организацияса веськӧдлысь

(сёрнитчӧмӧн).


ВЫНСЬӦДӦМА

Коми Республикаса Юралысьлӧн 

2014 во моз тӧлысь 14 лунся 79 №-а Индӧдӧн

 (2 №-а содтӧд)
Суйӧрсайса уджалысьясӧс ышӧдан да найӧс уджӧдан юалӧмъяс кузя ведомствокостса комиссия йылысь 
ПОЛОЖЕНИЕ
1. Суйӧрсайса уджалысьясӧс ышӧдан да найӧс уджӧдан юалӧмъяс кузя ведомствокостса комиссияыс (водзӧ – Комиссия) котыртсьӧ сы могысь, медым олӧмӧ пӧртны миграция мунӧмъяс ладмӧдан да суйӧрсайса уджалысьясӧс ышӧдӧмын Коми Республика мутасын накӧд удж нуӧдӧм вылӧ коланлунсӧ сӧгласуйтан юкӧнын Россия Федерацияса Президентлысь да Россия Федерацияса Веськӧдлан котырлысь нормативнӧй инӧда актъяс да мукӧд помшуӧм.

2. Комиссия аслас уджын кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Комиссияӧ пырысьясӧс вынсьӧдӧ да вежлалӧ Коми Республикаса Юралысь.

Комиссияӧ пырӧны Комиссияса веськӧдлысь, сійӧс вежысь, секретар да Комиссияӧ пырысьяс. Комиссия лыдӧ вермӧны пырны сӧгласуйтӧмӧн юрнуӧдысьяс да олӧмӧ пӧртысь власьт федеральнӧй органъяслӧн мутас органъясса, Коми Республикаса олӧмӧ пӧртысь власьт органъясса да Коми Республикаын меставывса асвеськӧдлан органъясса  мукӧд петкӧдлысь.
Комиссиялӧн уджӧн веськӧдлӧ Комиссияа веськӧдлысь либӧ сылӧн тшӧктӧм серти Комиссияса веськӧдысьӧс вежысь.

Комиссияса веськӧдлысь:

1) збыльмӧдӧ Комиссиялысь медшӧр могъяс;

2) вынсьӧдӧ Комиссиялысь уджалан план;

3) урчитӧ Комиссиялысь заседаниеяс нуӧдан места да кад, а сідзжӧ лӧсьӧдӧ Комиссиялӧн заседаниеяслысь сёрнитанторъяс;

4) нуӧдӧ Комиссиялысь заседаниеяс;

5) кырымалӧ Комиссия нимсянь документъяс;

6) сетӧ быть збыльмӧдӧм вылӧ кесйӧгъяс Комиссияса веськӧдлысьӧс вежысьлы, Комиссияса секретарлы, Комиссияӧ пырысьяслы;

7) видзӧдӧ Комиссиялӧн помшуӧмъяс збыльмӧдӧм бӧрся.
4. Комиссиялӧн медшӧр могнас лоӧ видлавны удж сетысьяслысь, уджъяс (услугаяс) закажитысьяслысь (торъя йӧз кындзи, кодъяс босьтӧны суйӧрсайса уджалысьясӧс аслас, гортса да мукӧд татшӧм коланлун вылӧ, мый абу йитчӧма асшӧр удж нуӧдӧмкӧд) прӧст да лӧсьӧдӧм уджалан местаясӧ босьтӧм вылӧ суйӧрсайса уджалысьясӧс кыскӧмын коланлун йылысь либӧ уджъяс вӧчӧм (услугаяс сетӧм) йылысь шыӧдчӧмъяс.
5. Комиссия сылы индӧм могъяс збыльмӧдӧм могысь вермӧ:
1) корны да босьтны урчитӧм пӧрадок серти  министерствояслӧн чина йӧзсянь да Коми Республикаса олӧмӧ пӧртысь власьт мукӧд органсянь, мукӧд канму органсянь, Коми Республикаын меставывса асвеськӧдлан органъяссянь, учреждениеяссянь да организациясянь Комиссиялӧн уджлы колана юӧр, документъяс да материалъяс;

2) корны Комиссияса заседание вылӧ министерствоса да Коми Республикаса олӧмӧ пӧртысь власьт мукӧд органса, мукӧд канму органса, Коми Республикаын меставывса асвеськӧдлан органъясса, учреждениеясса да организациясса юрнуӧдысьясӧс видлалӧм юалӧмъяс кузя юӧр босьтӧм могысь.

6. Комиссияса заседение нуӧдсьӧ коланлун серти, но оз шочджык  ӧтчыдысь во джыннас вынсьӧдӧм уджалан план серти. Комиссияса уджалан плансӧ вынсьӧдӧны быд во Комиссиялӧн заседание вылын. Заседание нуӧдан кадпассӧ да Комиссияса заседаниелысь висьталанторсӧ вынсьӧдӧ Комиссияса веськӧдлысь.

Комиссияса веськӧдлысьлӧн помшуӧм серти нуӧдсьӧны Комиссияса неӧчереднӧй заседаниеяс.

7. Комиссия аслас компетенцияын примитӧ помшуӧмъяс, кутшӧмъясӧс вӧзйӧны збыльмӧдны министерствояс да Коми Республикаса олӧмӧ пӧртысь власьт мукӧд орган, мукӧд канму орган, Коми Республикаын меставывса асвеськӧдлан органъяс, предприятиеяс да учреждениеяс, чина йӧз.
8. Комиссияса секретар:

1) дасьтӧ Комиссиялысь уджалан план, лӧсьӧдӧ Комиссиялӧн заседаниеяслысь сёрнитанторъяс, дасьтӧ материалъяс Комиссиялӧн заседаниеяс кежлӧ да Комиссияса помшуӧмъяслысь балаяс;

2) юӧртӧ Комиссияӧ пырысьяслы Комиссияса ӧчереднӧй заседание нуӧдан места, кад да сёрнитантор йылысь, могмӧдӧ найӧс колана справочнӧй да юӧртан материалъясӧн;

3) оформитӧ Комиссиялӧн заседаниеяслысь сёрнигижӧдъяс да Комиссияса помшуӧмъяс;

4) юӧртӧ, кыдзи збыльмӧдсьӧны примитӧм помшуӧмъяс да вынсьӧдӧм уджалан планъяс.

9. Комиссияӧ пырысьяс сетӧны Комиссиялӧн уджалан план серти, Комиссияса заседаниелӧн сёрнитанторъяс да юалӧмъяс видлалан пӧрадок кузя, корӧм йӧз кузя вӧзйӧмъяс, дасьтӧны Комиссиялӧн заседаниеяс кежлӧ материалъяс да помшуӧм балаяс.

10. Комиссиялӧн заседаниелысь сёрнитанторъяс лӧсьӧдӧ Комиссияса веськӧдлысь Комиссияӧ пырысьяслысь вӧзйӧмъяс тӧд вылӧ босьтӧмӧн. Колана документъяс да материалъяс ыстӧны Комиссияса секретарлы заседание нуӧдан кадпасӧдз дас уджалан лунысь оз сёрджык.

11. Комиссияса заседание йылысь Комиссияӧ пырысьяслы да корӧм йӧзлы юӧртӧ став колана документ да материал сетӧмӧн Комиссияса секретар  заседание нуӧдан кадпасӧдз вит уджалан лунысь оз сёрджык.

12. Комиссияса заседание лоӧ тыр вынаӧн, воисны кӧ сэтчӧ сылӧн пырысьясысь джынсьыс унджыкӧн. Сэк, кор заседание вылын Комиссияӧ пырысь абу, сійӧ вермӧ гижӧмӧн сетны ассьыс видзӧдлассӧ видлалан юалӧмъяс кузя.

Комиссиялӧн помшуӧмъяс примитсьӧны заседаниеын участвуйтысь  сылӧн пырысьяс лыдысь унджык гӧлӧсӧн. Кор гӧлӧс лыдыс ӧткодь, решайтан гӧлӧс инӧдыс сетсьӧ Комиссияса веськӧдлысьлы.

13. Комиссиялысь помшуӧмъяссӧ оформитӧны сёрнигижӧдъясӧн, кутшӧмъясӧс кырымалӧ Комиссияса веськӧдлысь либӧ сійӧс вежысь, коді юрнуӧдӧ Комиссиялӧн заседание вылын. Сёрнигижӧдсӧ оформитӧ Комиссияса секретар Комиссияса заседание нуӧдӧм бӧрын вит уджалан лунысь оз сёрджык да Комиссияса заседание нуӧдӧмсянь дас уджалан лунысь оз сёрджык мӧдӧдӧ Коми Республикаса олӧмӧ пӧртысь власьт органъяслы, мукӧд колана органлы да организациялы, Комиссияӧ пырысьяслы.

14. Комиссиялысь уджсӧ котыртӧ да техническӧя могмӧдӧ Коми Республикаса йӧзӧс уджӧн могмӧдӧмӧн веськӧдланін.

